
 
 

 

 1تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 ۸۰/۵۰/۳۲۰۲                         لاهو  نورمحمد
  

 

 زړه تاخچه 
 
 

 ځه چې بیرته هغو تیرو زمانو ته ورستانه شو 
 د ا چراغ به داسې بلَ همدلته پریږدو 

 نژدې کړو هغو تیرو زمانو ته به خپل ځان دومره 
 چې خندا د ماشومتوب مو بیرته واورو 

 

 ***** 
 ځه چې بیرته هغه وخت ته مهاجر شو 

 چې لا ستا سپینو کالیو باندې نیل نه و لویدلی 
 شنو بنګړیو دې شرنګ شرنګ خندا وې نه وې لا زده کړې 

 په سلام به شرمیدلې 
 او خبرې دې په ژبې لکه قند اوبه کیدلې

 

 ***** 
 هغه وخت ته ورستانه شو ځه چې بیرته  

 ماته نه به دې کتلې  !ها چې تا نه پیژندلم  
 زما لاس کې به ګلان و راشنه شوي 

 خوشبو یانې به دې نه احساسولې 
 ځه چې لاړ شو 

لکه عطر د سنځلو هغو څانګو باندې بیا بیرته  
 تازه شو 

 چې ګلان یې پیړۍ وشوې خاورې شوي 
 ځه چې لاړ شو 
 ځه چې لاړ شو 

 !دا لکړه 
 !عینکې دا 

 دا پرهیز او دا په ملا کاږه عمرونه 
 د زمان زړه تاخچه کې چیرته هیر کړو 

